
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Муниципальнӧй районъяс костын да карбердын автомашина транспортӧн, тшӧтш легкӧвӧй таксиӧн, йӧзӧс транспортӧн могмӧдӧм котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Муниципальнӧй районъяс костын да карбердын автомашина транспортӧн, тшӧтш легкӧвӧй таксиӧн, йӧзӧс транспортӧн могмӧдӧм котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысьлысь

могъяс недыр олӧмӧ пӧртысь





        В. Гайзер

Сыктывкар

2014 вося ода-кора тӧлысь 13 лун
195 №
Коми Республикаса Веськӧдлан котырлӧн
2014 во ода-кора тӧлысь 13 лунся 195 №-а шуӧм дорӧ 
СОДТӦД
“Муниципальнӧй районъяс костын да карбердын автомашина транспортӧн, тшӧтш легкӧвӧй таксиӧн, йӧзӧс транспортӧн могмӧдӧм котыртӧм йылысь” Коми Республикаса Веськӧдлан котырлӧн 2007 во косму тӧлысь 

16 лунся 63 №-а шуӧмӧ пыртӧм 
ВЕЖСЬӦМЪЯС
“Муниципальнӧй районъяс костын да карбердын автомашина транспортӧн, тшӧтш легкӧвӧй таксиӧн, йӧзӧс транспортӧн могмӧдӧм котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмын:

Муниципальнӧй районъяс костын да карбердын автомашина транспортӧн (легкӧвӧй такси кындзи) йӧзӧс транспортӧн могмӧдӧм котыртӧм йылысь положениеын (шуӧм дорӧ содтӧд):

1. 8 пунктын:

1) 3 пунктулын “коставлытӧм автобус маршрутъяс серти.” кывъяс вежны “коставлытӧм автобус маршрутъяс серти;” кывъясӧн;

2) содтыны татшӧм 4 да 5 пунктувъяс:
“4) конкурс условиеяс серти конкурссӧ нуӧдтӧмӧн лыддьӧм;

5) нуысьяслысь, кодъяс сёрнитчӧм серти сетӧны пассажиръясӧс да туй кӧлуйсӧ новлӧдлӧм кузя услугаяс, уджсӧ дугӧдӧм либӧ  пассажиръясӧс новлӧдлӧм вылӧ лицензиясӧ киритӧм.”.

2. 9 пунктын:

1)  медводдза абзац гижны тадзи:
“9. Конкурс нуӧдӧм йылысь помшуӧмсӧ примитӧ Коми Республикаса туй агентство татшӧм кадколастъясӧ:”;

2) содтыны татшӧм выль мӧд - квайтӧд абзацъяс:
“сэк, кор восьтӧны муниципальнӧй районъяс костын коставлытӧм выль автобус маршрут, - оз сёрджык куим уджалан лунысь выль муниципальнӧй районъяс костын коставлытӧм автобус маршрут восьтӧм йылысь помшуӧм примитан кадпассянь;

сэк, кор нуыськӧд, коді нуӧдӧ пассажиръясӧс да туй кӧлуйсӧ муниципальнӧй районъяс костын коставлытӧм автобус маршрутті,  помасьӧ сёрнитчӧмлӧн вына кадколастыс, - оз сёрджык 45 уджалан лунысь  сёрнитчӧмлӧн вына кадколаст помалан кадпасӧдз;

сэк, кор нуыськӧд, коді нуӧдӧ пассажиръясӧс да туй кӧлуйсӧ муниципальнӧй районъяс костын коставлытӧм автобус маршрутті, кадысь водз дугӧдӧны сёрнитчӧмсӧ (сы лыдын нуӧдысьлӧн кӧсйӧм серти маршрут (маршрутъяс) могмӧдӧм дугӧдігӧн) – оз сёрджык куим уджалан лунысь нуӧдыссянь сёрнитчӧмлӧн кадысь водз дугӧдӧм йылысь юӧртӧм босьтан кадпассянь либӧ сэк, кор сёрнитчӧмлӧн кадысь водз дугӧдӧм йылысь юӧртӧмыс оз во, - оз сёрджык куим уджалан лунысь муниципальнӧй районъяс костын коставлытӧм автобус маршрутті пассажиръясӧс да туй кӧлуйсӧ недыр кад новлӧдлӧм вылӧ сёрнитчӧм кырымалан кадпассянь;

сэк, кор конкурслӧн условиеяс серти конкурссӧ лыддьӧны нуӧдтӧмӧн, - оз сёрджык 30 уджалан лунысь конкурссӧ нуӧдтӧмӧн лыддьӧм йылысь помшуӧм примитан кадпассянь;

сэк, кор нуысьлысь, кодъяс сёрнитчӧм серти сетӧны пассажиръясӧс да туй кӧлуйсӧ новлӧдлӧм кузя услугаяс, дугӧдӧны уджсӧ либӧ киритӧны пассажиръясӧс новлӧдлӧм вылӧ лицензиясӧ – оз сёрджык куим уджалан лунысь нуысьлысь уджсӧ дугӧдӧм йылысь либӧ пассажиръясӧс нуӧдӧм вылӧ лицензия киритӧм йылысь юӧр босьтан кадпассянь.”;
3) мӧд абзацсӧ лыддьыны сизимӧд абзацӧн, кӧні “10 лунысь абу этшаджык” кывъяс вежны “20 лунысь абу этшаджык” кывъясӧн.

3. 11 пунктса 3 пунктув гижны тадзи:

“3) конкурс условиеяс серти конкурссӧ нуӧдтӧмӧн лыддьӧм;”.

